
ఉద్భటారాధ్యచరిత్రము











	గీ.	
అఖిలజగదేకమోహిని యగుచు[నావి

శాలమీనప్రతీకాశ]లోలనేత్రి

తనకు నర్ధాంగలక్ష్మిగా ధర్మమార్గ

మునఁ బ్రవర్తించు నమ్మహీభుజుఁడు ప్రీతి.

	క.	
ప్రాలేయకిరణముఖి యగు

బాలామణిఁ గూడి ప్రమథపాలాభుఁడు భూ

పాలా[గ్రగణ్యుఁ డాతఁ డ

నాలో]లమనస్కుఁ డయ్యె యౌవనవేళన్.



	 15







	క.	
గలిగి సురూపముఁ బ్రాయముఁ

గలిగియుఁ గలగంఠిపొందు గలిగియు లోనన్

గలుగంగనీఁడు దుర్మద

ముల హయ[శతశక్తి] నృపకులాగ్రణి యెందున్.

	చ.	
పరమపవిత్రయై తగుప్రభావతితోడుత నిష్టభోగముల్

బొరయుచు నేలనల్గడలు పూని నిజాజ్ఞకు లోనుజేయుచున్

హరుఁ దరుణేందుమౌళి భువనాధిపుఁ భక్తి భజించు నన్నరే

శ్వరునకుఁ గల్గదయ్యె సుతసంపద సంపదకెల్లఁ బ్రోదియై.

	క.	
సుతలాభమ్మునకుం దగ

క్షితిపతి చింతించి తనదు సీమంతినితోఁ

జతురత నిట్లను నొకనాఁ

డతులరహస్యైకగోష్ఠి ననుకూలుండై.

	ఉ.	
ఏలితి నేలనల్గడ లహీనబలంబున వైరివీరులన్

దోలితి భూమిభృద్గుహలు దూఱ మనోంబుజకర్ణికాస్థలిన్

గీలన చేసితిన్ వృషభకేతనుపాదము లింతి! యీశుభ

శ్రీలకుఁ దోడు నందనులచెన్ను గనుంగొనుఁ టెంతభాగ్యమో.

		 ఈ పేజీలో చివరి మార్పు 21 అక్టోబరు 2020న 00:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

